
  Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման 16-րդ կետի 1-ին ենթակետին համապատասխան` Հայաստանի Հանրապետության կառավարությունը որոշում  է.

1. Հաստատել «Տեղեկատվական և ուսուցողական կայքերի մշակման և սպասարկման ծառայություններ» ծրագիրը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՀՀ սփյուռքի նախարար Հրանուշ Հակոբյան
Հավելված
ՀՀ կառավարության 
2012 թվականի ___-ի N___ որոշման

Ծ Ր Ա Գ Ի Ր
ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ԿԱՅՔԵՐԻ ՄՇԱԿՄԱՆ ԵՎ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐ
 
 I. ԻՐԱՎԻՃԱԿԻ ՆԿԱՐԱԳՐՈՒԹՅՈՒՆԸ
 1. Աշխարհի ավելի քան հարյուր երկրների հայ համայնքներում գործող սփյուռքյան տասնյակ հազարավոր կազմակերպություններ, հոգևոր կառույցներ, բարեգործական կազմակերպություններ, հիմնադրամներ, մշակութային և կրթական կազմակերպություններ, կուսակցություններ, հայագիտական կենտրոններ և ամբիոններ, գրախանութներ, գրադարաններ, մասնագիտական միություններ, ճանաչված սփյուռքահայեր և անհատներ, միլիոնավոր մեր հայրենակիցներ, կտրված լինելով Հայաստանից, կարիք ունեն գոնե առցանց ներկա լինել հայկական աշխարհում և վերջինիս կարևոր մաս կազմող հայկական առցանց մշակութային միջավայրում։ Հայկական առցանց մշակութային միջավայրի կարևորագույն բաղադրիչներից են` համահայկական տեղեկատվական պորտալները, հայալեզու և հայաբովանդակ էլեկտրոնային գրադարանները, ինչպես նաև լեզվական և քերականական առանձնահատկություններ ունեցող հայության տարբեր հատվածների փոխըմբռնումը դյուրացնող ամենատարբեր ծրագրային գործիքները։ Առցանց հայկական մշակութային միջավայրի ստեղծումն ու զարգացումը էապես կնպաստի սփյուռքյան կազմակերպությունների հետ արդյունավետ համագործակցությանը։
 
II. ՀԻՄՆԱԽՆԴԻՐՆԵՐԸ
 2. Սփյուռքում հայոց լեզվի պահպանման և տարածման խնդիրն օրակարգային է։ Սփյուռքահայության ստվար հատվածը չի տիրապետում կամ մասնակիորեն է տիրապետում մայրենի լեզվին։ Գրականությունը հաճախ արևելահայերեն է և աբեղյանական ուղղագրությամբ, որին սփյուռքահայության ստվար մի զանգված վատ է տիրապետում, ինչն էլ լրացուցիչ խոչընդոտ է սփյուռքի տարբեր հատվածների և հայրենիքի միջև շփման համար։Սփյուռքում հայալեզու տպագիր գրականության ոչ բավարար քանակը կարող էր լրացնել համացանցը, սակայն, ցավոք, հայերենով տեքստերի քանակությունը համացանցում չափազանց քիչ է, ինչը թե Հայաստանի և թե սփյուռքի օգտվողներին հնարավորություն չի տալիս մնալ հայկական միջավայրում։ Գրեթե բացակայում են հայկական էլեկտրոնային գրադարանները, ինչի պատճառով էլ սփյուռքի մեր հայրենակիցները, հատկապես նրանք, ովքեր չեն ապրում հայաշատ և խիտ բնակեցված համայնքներում, հիմնականում կտրվում են հայկական միջավայրից՝ հայկական մշակույթից, գրականությունից, արվեստից, ազգային արժեքներից։ 
III. ԱԿՆԿԱԼՎՈՂ ԱՐԴՅՈՒՆՔՆԵՐԸ
 3. Սփյուռքի հայ համայնքներում հայոց լեզվի երկու հատվածների փոխըմբռնման նպատակով 2009 թվականին իրականացվել են համացանցում արևելահայերենից արևմտահայերեն և հակառակը, փոխարկչի ծրագրի տեղադրման աշխատանքները, սակայն այս ծրագիրն ունի շարունակական զարգացման և սպասարկման կարիք։ Այս պահին ծրագիրն աշխատում է 45000 բառի սահմաններում։ 2012 թվականի ընթացքում փոխարկչի ծրագրի բառապաշարի մեծացումն ու ալգորիթմական բազայի կատարելագործումն էլ ավելի կբարձրացնի ծրագրի արդյունավետությունը։
4. Հայաստանի Հանրապետության սփյուռքի նախարարության էլեկտրոնային հայալեզու գրադարանի ստեղծումը մեկն է այն պայմաններից, որի առկայության դեպքում աշխարհի ցանկացած կետում գտնվող հայը, ցանկության դեպքում, կկարողանա ապրել և գործել վիրտուալ հայկական աշխարհում՝ հայկական տեղեկատվական, մշակութային, կրթական միջավայրում։ Հայաստանի Հանրապետության սփյուռքի նախարարության էլեկտրոնային գրադարանում հաշվի են առնվել արևելահայերեն և արևմտահայերեն գրական ժառանգության առկայությունը, ժամանակակից և դասական ուղղագրությունները։ Էլեկտրոնային գրադարանի շտեմարանները մշտապես համալրվելու են Հայաստանի, Արցախի, սփյուռքի դասական և ժամանակակից հեղինակների ստեղծագործություններով և աշխատություններով։ 
5. Հայրենիք-Սփյուռք, Սփյուռք-Սփյուռք գործակցութան տեղեկատվական հենքն ամրապնդելու և ընդլայնելու, տեղեկատվական բացը Սփյուռքի հայ համայնքներում նվազագույնի հասցնելու, նպատակով 2009 թվականից Հայաստանի Հանրապետության սփյուռքի նախարարության կողմից ստեղծել է «Հայերն այսօր» բազմալեզու էլեկտրոնային պարբերականը, 2012թվականին (52+10) թողարկումներով կլրացնի հայկական համայնքների և Հայաստանի միջև եղած տեղեկատվական բացը:

 
IV. ԾՐԱԳՐԻ ԻՐԱԿԱՆԱՑՈՒՄԸ
 6. Ծրագրով նախատեսվող միջոցառումներից «Հայերն այսօր» բազմալեզու էլեկտրոնային պարբերականի հրատարակումը և Հայաստանի Հանրապետության սփյուռքի նախարարության էլեկտրոնային գրադարանի համալրումն իրականացվելու է Հայաստանի Հանրապետության սփյուռքի նախարարության «Հայրենիք-սփյուռք կենտրոն» պետական ոչ առևտրային կազմակերպության կողմից, իսկ արևելահայերենից արևմտահայերեն և հակառակը փոխարկչի համալրման աշխատանքները` այն ստեղծած հեղինակային խումբը: 

 
V. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ
 7. Ծրագիրը նախատեսվում է իրականացնել Հայաստանի Հանրապետության 2012 թվականի պետական բյուջեի ֆինանսավորմամբ:
ՀԻՄՆԱՎՈՐՈՒՄ
«ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ԿԱՅՔԵՐԻ ՄՇԱԿՄԱՆ ԵՎ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐ» ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի հիմնավորումը

	1.
	Անհրաժեշտությունը

	
	«Տեղեկատվական և ուսուցողական կայքերի մշակման և սպասարկման ծառայություններ» ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը բխում է «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման 16-րդ կետի 1-ին ենթակետի պահանջներից: 

	2.
	Ընթացիկ իրավիճակը և խնդիրները

	
	Ներկայումս զգացվում է հայալեզու տեքստերի, գրականության և այլ հայկական աղբյուրների մեծ պակաս համացանցում: Չնայած հայտարարված բազմաթիվ էլ.գրադարանների նախագծերի` հայկական միջավայրում գործում է 4-5 էլ. գրադարան, բավական սահմանափակ գրական պաշարներով: Սա իր հերթին ստեղծում է մի իրավիճակ, որ անգամ հայաստանյան ընթերցողը (եթե չխոսենք Սփյուռքի մասին) համացանցում ավելի շատ ընթերցում է օտարալեզու գրականություն` չունենալով հայալեզու գրականություն ընթերցելու հնարավորություն: Սա բարդացնում է հայեցի կրթության, դաստիարակության, հայկական ազգային արժեքների գնահատման գործընթացը, ազգային գիտակցության ձևավորումը:
Անհրաժեշտ է ապահովել նաև արևմտահայերենից` արևելահայերեն և հակառակը փոխարկչի ծրագրի հետևողական իրականացումը, և այն նոր բառերով համալրելը, քանի որ այն միակ ծրագիրն է որն անվճար հնարավորություն է տալիս տեքստը փոխարկել արևմտահայերենից` արևելահայերեն և հակառակը: 

Կարևոր է նաև «Հայերն այսօր» ամենօրյա էլեկտրոնային պարբերականի գործունեության ապահովումը, որի հիմնական նպատակն է Հայաստան-Սփյուռք ընդհանուր լրատվական դաշտի ստեղծումը, տեղեկատվական ընդհանուր միջավայրի ձևավումը, աշխարհի տարբեր երկրներում հրատարակվող հայկական մամուլի և էլետրոնային լրատվամիջոցների միջև տեղեկատվության փոխանակման կազմակերպումը և համագործակցության հնարավորությունների ընդայնումը,  ինչպես նաև Սփյուռքի հայկական համայնքներում կատարվող մշակութային, քաղաքական, տնտեսական   իրադարձությունների, Սփյուռքում ապրող մեր հայրենակիցների դժվարությունների եւ ձեռքբերումների, հայկական կառույցների աշխատանքի, աշխարհի տարբեր երկրներում բնակվող ճանաչված, տարբեր բնագավառներում լուրջ հաջողությունների հասած հայերի մասին օպերատիվ և որակով տեղեկացումը: 

	3.
	Տվյալ բնագավառում իրականացվող քաղաքականությունը

	
	Նախագծի ընդունման արդյունքում գործող քաղաքականության մեջ ըստ էության փոփոխություններ չեն ակնկալվում:

	4.
	Կարգավորման նպատակը և բնույթը

	
	Նախագծով նախատեսվում է.

- ստեղծել համահայկական հայալեզու գրադարանային ռեսուրս` էլեկտրոնային գրադարան, որում հաշվի է առնված ուղղագրության եւ հայերեն լեզվի տարբերությունները, որը մշատպես լրացվում է ինչպես հայ դասական, այնպես էլ ժամանակակից Հայաստանի, Արցախի եւ Սփյուռքի հեղինակների ստեղծագործություններով եւ աշխատություններով, սփյուռքի համար անհրաժեշտ այլ գրականությամբ, ֆիլմերով, ձայնագրություններով և այլ նյութերով:

- սերտացնել Հայաստան-Սփյուռք կապերը, ակտիվացնել գրավոր շփումը, այն ավելի մատչելի և դյուրըմբռնելի դարձնել` արևմտահայերենից-արևելահայերեն և հակառակը թարգմանություններ կատարելով: 

- էլեկտրոնային թերթի միջոցով նպաստել Հայաստանի եւ Սփյուռքի կապի ամրապնդմանը  եւ  մերձեցմանը: «Ինչպիսի՞ն են այսօր հայերը, ի՞նչ հոգսեր ու խնդիրներ ունեն նրանք, ինչպե՞ս են լուծում իրենց խնդիրներն այսօր հայերը եւ ի՞նչ հնարավորություններ ունեն, ինչպիսի հաջողությունների  են հասել,  ի՞նչ  կապեր  ունեն  Հայաստանի հետ  եւ  ի՞նչ  են  անում Հայաստանում»: Այս հարցերի պատասխանները պետք է տեղ գտնեն եւ ներկայացվեն էլեկտրոնային պարբերականում, որը ձգտում է  ներկայացնել հայությունը, հայ համայնքները,  այն երկրները եւ քաղաքները, որտեղ  ապրում են հայերը:  

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության սփյուռքի նախարարության աշխատակազմի կողմից: 

	6.
	Ակնկալվող արդյունքը

	
	Նախագծի ընդունմամբ հնարավորություն կտրվի.

- ունենալ ինչպես հայ դասական, այնպես էլ ժամանակակից Հայաստանի, Արցախի եւ Սփյուռքի հեղինակների ստեղծագործություններով եւ աշխատություններով, սփյուռքի համար անհրաժեշտ այլ գրականությամբ, ֆիլմերով, ձայնագրություններով և այլ նյութերով համալրված և մշտապես համալրվող բազմալեզու էլեկտրոնային գրադարան, որը անվճար մատչելի կլինի թե Սփյուռքի և թե Հայաստանի ընթերցողնեին:

- ապահովել բառերի պարբերական համալրումը, որով կբարձրանա թարգմանության որակը և հրարավոր կլինի թարգմանությունը կատարել եւ միայն մեկ բառի եւ բառակապակցությունների ու նախադասությունների տեսքով և թարգմանված տեքստը ոչ մեծ խմբագրումից հետո գործածելի կլինի:

- ապահովել «Հայերն այսօր» բազմալեզու էլեկտրոնային պարբերականի հրապարակման շարունակականությունը, որով կամրապնդվի Սփյուռք-Սփյուռք և Հայրենիք-Սփյուռք կապերը, կընդլայնվի աշխարհասփյուռ հայերի համագործակցության հնարավորությունները և կսերտացվի միջհամայնքային կապերը: ՀՀ պետական կառավարման մարմինների, համահայկական կազմակերպությունների և հոգևոր կառույցների կողմից իրականացված ազգապահպան ձեռնարկների մասին տեղեկատվությունը հասանելի կդառնա աշխարհասփյուռ հայությանը:  


ՏԵՂԵԿԱՆՔ

«ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ԿԱՅՔԵՐԻ ՄՇԱԿՄԱՆ ԵՎ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐ» ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ 
ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ

 ԲԱՑԱԿԱՅՈՒԹՅԱՆ ՄԱՍԻՆ 


«Տեղեկատվական և ուսուցողական կայքերի մշակման և սպասարկման ծառայություններ» ծրագիրը հաստատելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ԿԱՅՔԵՐԻ ՄՇԱԿՄԱՆ ԵՎ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐ» ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ

«Տեղեկատվական և ուսուցողական կայքերի մշակման և սպասարկման ծառայություններ» ծրագիրը հաստատելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:

ԱՄՓՈՓԱԹԵՐԹ
«ՏԵՂԵԿԱՏՎԱԿԱՆ ԵՎ ՈՒՍՈՒՑՈՂԱԿԱՆ ԿԱՅՔԵՐԻ ՄՇԱԿՄԱՆ ԵՎ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐ» ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	/Առաջարկության/ դիտողության հեղինակը

	Առաջարկության բովանդակությունը
	Եզրակացություն

	1.  ՀՀ ֆինանսների  նախարարության 14.02.2012թ.թիվ 1/4.3-2/1601-12 գրություն


	Որոշման նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն


	  2.  ՀՀ արդարադատության
նախարարության 24.02.2012թ. գրություն

